
Shri Sharadamba Stuti

શ્રીશારદામ્બા સ્તુતિઃ

ૐ શ્રી ।
શ્રીશઙ્કર ।

(શાર્દૂલવિક્રીડિત)
શ્રીમચ્છઙ્કરદેશિકેન્દ્રભગવત્ સમ્પૂજિતામુત્તમાં

લક્ષ્મ્યાદિત્રિતયાન્વિતાં સુખમયીં  શ્રીચક્રયન્ત્રસ્થિતામ્ ।
વિશ્વોત્પત્તિલયસ્થિતિં  વિદધતીં  શ્રીરાજરાજેશ્વરીં

શ‍ૃઙ્ગેરીપુરવાસિનીં   ભગવતીં  શ્રીશારદામ્બાં ભજે ॥ ૧॥
દ્વૈતાદ્વૈતમતાનુયાય્યભિમતાં વિદ્વદ્વરૈર્વન્દિતાં

સર્વૈર્દર્શનસઙ્ગ્રહૈર્વિરચિતખ્યાતક્કણન્નૂપુરામ્    ।
મોહધ્વાન્તવિનાશિનીં  કલિમલપ્રધ્વંસિનીં  તારિણીં

શ‍ૃઙ્ગેરીપુરવાસિનીં   ભગવતીં  શ્રીશારદામ્બાં ભજે ॥ ૨॥
વેદોદ્યાનવિહારિણીં  ઉપનિષત્તત્ત્વાર્થસંરક્ષિણીં

નાનાશાસ્ત્રકલાપિનીં  મુખલસદ્ બ્રહ્મપ્રભાશોભિનીમ્ ।
તુઙ્ગાતીરસમુલ્લસદ્વનભુવાં  સૌન્દર્યમાસ્વાદિનીં

શ‍ૃઙ્ગેરીપુરવાસિનીં   ભગવતીં  શ્રીશારદામ્બાં ભજે ॥ ૩॥
રત્નાભૂષણભૂષિતાં સ્મિતમુખીં  દિવ્યામ્બરાલઙ્કૃતાં

વાણીં  કામદુહાં વરાભયકરાં પ્રેમપ્રસન્નાનનામ્ ।
વાત્સલ્યામૃતવર્ષિનેત્રયુગુલાં   સર્વાત્મિકાં ચિન્મયીં

શ‍ૃઙ્ગેરીપુરવાસિનીં   ભગવતીં  શ્રીશારદામ્બાં ભજે ॥ ૪॥
ભાવાકર્ષકહેમકાન્તિમતુલાં દિવ્યપ્રભાભાસ્વરાં

ભક્તાનાં વરદાયિનીં  શુભકરીં  સચ્ચિત્સુખાન્દોલિનીમ્ ।
સર્વાપન્નગવજ્રસન્નિભપદાં વન્દ્યાં જગન્માતરં

શ‍ૃઙ્ગેરીપુરવાસિનીં   ભગવતીં  શ્રીશારદામ્બાં ભજે ॥ ૫॥
ઇતિ સ્વામી વરદાનન્દભારતીવિરચિતા શ્રીશારદામ્બાસ્તુતિઃ સમ્પૂર્ણા ।

